К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Гражданскӧй йӧзкотыр сӧвмӧдӧм вылӧ 
Коми Республикаса Юралысьлысь грантъяс сетӧм йылысь 
положение вынсьӧдӧм йылысь» Коми Республикаса 
Веськӧдлан котырлӧн 2019 во ӧшым тӧлысь 13 лунся 598 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положение вынсьӧдӧм йылысь» Коми Республикаса Веськӧдлан котырлӧн 2019 во ӧшым тӧлысь 13 лунся 598 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар
2024 вося тӧвшӧр тӧлысь 23 лун
25 №
Коми Республикаса Веськӧдлан котырлӧн
2024 во тӧвшӧр тӧлысь 23 лунся 25 №-а шуӧм дорӧ
СОДТӦД
«Гражданскӧй йӧзкотыр сӧвмӧдӧм вылӧ 
Коми Республикаса Юралысьлысь грантъяс сетӧм йылысь положение вынсьӧдӧм йылысь» Коми Республикаса Веськӧдлан котырлӧн 
2019 во ӧшым тӧлысь 13 лунся 598 №-а шуӧмӧ пыртӧм 
ВЕЖСЬӦМЪЯС
«Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положение вынсьӧдӧм йылысь» Коми Республикаса Веськӧдлан котырлӧн 2019 во ӧшым тӧлысь 13 лунся 598 №-а шуӧмын:
1) 2 пунктын «Коми Республикаса экономика сӧвмӧдан да промышленносьт министерствосӧ» кывъяс вежны «Коми Республикаса экономика сӧвмӧдан, промышленносьт да транспорт министерствосӧ» кывъясӧн;
2) Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетӧм йылысь положениеын, мый вынсьӧдӧма шуӧмӧн (содтӧд), (водзӧ – Содтӧд):
а) 1 пунктын:
медводдза абзац гижны тадзи:
«1. Тайӧ Положениеыс индӧ социальнӧй нырвизя абу коммерческӧй организацияяслы, кодъяс уджалӧны Коми Республика мутасын да збыльмӧдӧны социальнӧй тӧдчанлуна проектъяс (водзӧ – проектъяс), гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс субсидияясӧн сетан условиеяссӧ да пӧрадоксӧ (водзӧ лӧсялӧмӧн – Положение, грант).»;
мӧд абзацын «Коми Республикаса экономика сӧвмӧдан да промышленносьт министерстволӧн» кывъяс вежны «Коми Республикаса экономика сӧвмӧдан, промышленносьт да транспорт министерстволӧн» кывъясӧн (водзӧ – уполномочитӧм орган) кывъясӧн;
б) 2 пунктын:
4 пунктувса «н» пунктулын «фондӧн.» кыв вежны «фондӧн;» кывйӧн;
содтыны татшӧм сюрӧса выль 5 пунктув:
«5) абуӧсь фактъясыс сы серти, мый уполномочитӧм органӧ гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетан конкурс вылӧ заявкаяс примитны помалан кадпас вылӧ (водзӧ – конкурс) абу сетӧма грант сьӧмсӧ торъя мог вылӧ видзӧм йылысь да проект серти, кутшӧмӧс збыльмӧдӧма, грант видзан бӧртаслунлӧн петкӧдласъяс серти значениеясӧдз воӧдчӧм йылысь отчётносьт (татшӧм отчётносьтсӧ сетан кадколастъясыс кӧ воисны конкурсын участвуйтӧм вылӧ заявкаяс примитны помалан кадпасӧдз), абу коммерческӧй организацияяс кындзи, кодъяс медводдзаысь шыӧдчӧны грант босьтӧмла.»;
в) 4 пунктын:
«Коми Республикаса экономика сӧвмӧдан да промышленносьт министерство (водзӧ – уполномочитӧм орган)» кывъяс вежны   «уполномочитӧм орган» кывъясӧн;
«Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетан конкурс (водзӧ – конкурс)» кывъяс вежны «конкурс» кывйӧн;
г) 9 пунктын «проектъяс» кыв вежны «Коми Республика мутасын збыльмӧдны кӧсъян проектъяс» кывъясӧн;
д) 11 пункт гижны тадзи:
«11. Конкурсын участвуйтӧм вылӧ колӧ, медым конкурс вылӧ заявка сетан кадпас вылӧ абу коммерческӧй организация ӧтпырйӧ лӧсяліс татшӧм корӧмъяслы:
1) абу коммерческӧй организациялӧн ӧтувъя вот тшӧт вылын абу Россия Федерацияса сьӧмкуд системаса сьӧмкудъясӧ вот, ӧктас да страхӧвӧй взносъяс мынтӧм серти уджйӧзыс куим сюрс шайтысь унджык мындаын;
2) абу коммерческӧй организация оз пыр организацияяслӧн да торъя йӧзлӧн лыддьӧгӧ, кодъяс серти эмӧсь экстремистскӧй уджӧ либӧ терроризмын налӧн участвуйтӧм йылысь тӧдмӧгъяс;
3) абу коммерческӧй организация оз пыр ООН-лӧн Подувпуктасса VІІ юрпасӧн, ООН-ын Безопасносьт серти Сӧветӧн либӧ органъясӧн, ООН-ын Безопасносьт серти Сӧветӧн торйӧн лӧсьӧдӧм помшуӧмъясӧн урчитӧм уджмогъяс олӧмӧ пӧртӧм серти организацияяслысь да торъя йӧзлысь лӧсьӧдӧм лыддьӧгъясын, кодъяс йитчӧмаӧсь террористическӧй организацияяскӧд да террористъяскӧд либӧ уна йӧзӧс бырӧдан ӧружье паськӧдӧмкӧд;
4) абу коммерческӧй организация оз ло суйӧрсайса агентӧн  «Суйӧрсайса тӧдчӧм улын лоысь йӧзлӧн удж бӧрся контроль йылысь» Федеральнӧй оланпас серти;
5) абу коммерческӧй организация серти оз нуӧдны выль ног котыртӧм (абу коммерческӧй организация дорӧ мӧд юридическӧй кывкутысьӧс ӧтлаӧдӧмӧн выль ног котыртӧм кындзи), бырӧдӧм серти уджъяс, сы серти оз нуӧдны банкротство серти удж, абу коммерческӧй организациялысь уджсӧ недыр кад кежлӧ абу дугӧдӧма Россия Федерацияса оланпастэчасӧн урчитӧм пӧрадокын;
6) абу коммерческӧй организациялӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс бергӧдӧм серти нюжӧдӧм уджйӧзыс, кутшӧмъясӧс сетӧма сы лыдын мукӧд инӧда акт серти, да Коми Республика водзын мукӧд нюжӧдӧм (ладмӧдтӧм) уджйӧзыс;
7) дисквалифицируйтӧм йӧзлӧн реестрын абуӧсь абу коммерческӧй организациялӧн дисквалифицируйтӧм юрнуӧдысь, коллегиальнӧй олӧмӧ пӧртысь органӧ пырысьяс, ӧткӧн олӧмӧ пӧртысь органлысь могъяс збыльмӧдысь морт либӧ юралысь бухгалтер йылысь тӧдмӧгъяс;
8) абу коммерческӧй организация оз босьт Коми Республикаса республиканскӧй сьӧмкудйысь сьӧм Коми Республикаса мукӧд нормативнӧй инӧда акт подув вылын медшӧр мог вылӧ, мый урчитӧма тайӧ Положениелӧн 3 пунктӧн;
9) абу коммерческӧй организация оз ло суйӧрсайса юридическӧй кывкутысьӧн, сы лыдын кодӧс пасйысянінӧн лоӧ канму либӧ мутас,   кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кутшӧмъясӧн вӧдитчӧны Россия Федерацияын активъяс шӧракостса (офшорнӧй) кутӧм могысь (водзӧ – офшорнӧй компанияяс), а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын офшорнӧй компанияяслӧн веськыда либӧ косвеннӧя (бокӧвӧй йӧз пыр) участвуйтан пайыс ӧтлаын вевтыртӧ 25 прӧчент (мӧдторсӧ кӧ абу урчитӧма Россия Федерацияса оланпастэчасӧн). Россияса юридическӧй кывкутысьяслӧн капиталын офшорнӧй компанияяслӧн участвуйтан пайсӧ арталігӧн оз артавсьы офшорнӧй компанияяслӧн йӧзлы восьса акционер котыръяслӧн (сы лыдын войтыркостса компания статусӧн) капиталын веськыда да (либӧ) косвеннӧя участвуйтӧмыс, кодъяслӧн акцияясыс бергалӧны Россия Федерацияын котыртӧм тӧргъяс вылын, а сідзжӧ офшорнӧй компанияяслӧн мукӧд россияса юридическӧй кывкутысьлӧн капиталын косвеннӧя участвуйтӧмыс, мый збыльмӧдсьӧ индӧм йӧзлы восьса акционер котыръяслӧн капиталын участвуйтӧм пыр.
Конкурс котыртысь заявка босьтан лунсянь 3 уджалан лун чӧжӧн ачыс корӧ тайӧ пунктса 1 пунктулын индӧм тӧдмӧгъяссӧ, а сідзжӧ юридическӧй кывкутысьлӧн ӧтувъя канму реестрысь юридическӧй кывкутысь йылысь тӧдмӧгъяссӧ татшӧм тӧдмӧгъяс (документъяс) сетны уполномочитӧм организацияясысь ведомствокостса юӧрӧн йитчан пӧрадокын.»;
е) 12 пунктын 2 пунктувса медводдза абзацын «организацияясӧс петкӧдлысьяс» кывъяс вежны «организацияясӧс, Коми Республикаса олӧмӧ пӧртысь власьт органъясӧс петкӧдлысьяс. Экспертъяс лыдын йӧзыс, кодъяс уджалӧны Коми Республикаса канму чинъясын, канму да муниципальнӧй служба чинъясын, муниципальнӧй чинъясын, лоӧны экспертъяслӧн ӧтувъя лыдысь коймӧд пайысь оз унджыкӧн.» кывъясӧн;
ж) 13 пунктса 4 пунктулын «11 пунктса 2 – 6 пунктувъясӧн» кывъяс вежны «11 пунктса 2 – 9 пунктувъясӧн)» кывъясӧн;
з) 21 пунктса медводдза абзацын «заявка пасъян номер» кывъяс вежны «(заявка идентифицируйтан номер» кывъясӧн;
и) 29 пунктса мӧд абзацын «ёсьлун эмлун йылысь тӧдмӧгъяс.» кывъяс вежны «ёсьлун эмлун йылысь, грант коран мындаысь 75 прӧчентысь этшаджык мындаын грант сетан помкаяс да подувъяс йылысь тӧдмӧгъяс (татшӧм помшуӧм примитӧм дырйи).» кывъясӧн;
к) 30 пунктса 2 пунктув киритны;
л) 32 пунктса 2 пунктув гижны тадзи:
«2) йӧзӧдӧ уполномочитӧм органлӧн официальнӧй сайтын, Ӧтуввез-порталын да гранты.рф юӧртан ресурсын конкурс нуӧдан бӧртасъяс йылысь юӧрсӧ, сы лыдын:
конкурсын став вермысь йылысь юӧрсӧ (абу коммерческӧй организациялӧн – конкурсын вермысьлӧн ним, сылӧн канмусянь пасъян медшӧр пас, вот мынтысьлӧн пас, проект ним да (либӧ) сійӧс дженьыда опишитӧм, кутшӧмӧс збыльмӧдӧм вылӧ сетсьӧ отсӧгыс, сылӧн мында, заявка идентифицируйтан номер – конкурсын вермысьяс йылысь помшуӧм примитан (лӧсялана юӧр вежан) лунсянь 5 календарнӧй лун чӧжӧн;
заявкаяс видлалан кадпассӧ, кадсӧ да местасӧ;
заявкаяс донъялан кадпассӧ, кадсӧ да местасӧ;
абу коммерческӧй организацияяс йылысь юӧрсӧ, кодъяслысь заявкаяссӧ вӧлі видлалӧма;
абу коммерческӧй организацияяс йылысь юӧрсӧ, кодъяслы заявкаясын вӧлі ӧткажитӧма, наын ӧткажитан помкаяссӧ, сы лыдын конкурс нуӧдӧм йылысь юӧртӧмлысь положениеяссӧ, индӧмӧн, кутшӧмъяслы оз лӧсявны тайӧ заявкаясыс;
абу коммерческӧй организацияяслысь лыддьӧгсӧ, кодъяслы ӧткажитӧма грантъяс сетӧмын, ӧткажитан помкаяссӧ индӧмӧн.
Уполномочитӧм орган ыстӧ конкурс котыртысьлы тайӧ пунктса 1 пунктулын индӧм тшӧктӧдсӧ сійӧс примитан лунсянь 1 уджалан лун чӧжӧн.»;
м) 34 пунктса медводдза абзац гижны тадзи:
«34. Гран сетан бӧртас (торъя мога петкӧдлас): абу коммерческӧй организация збыльмӧдӧма проектса мероприятиеяссӧ да воӧдчӧма грант сетан торъя мога петкӧдласъяслӧн планируйтӧм значениеясӧдз.»;
н) 37 пунктын:
дас нёльӧд абзацын «штрапъяс вештӧм серти рӧскод.» кывъяс вежны «штрапъяс вештӧм серти рӧскод;» кывъясӧн;
содтыны татшӧм сюрӧса выль абзацъяс:
«сьӧмӧн сертификатъяс ньӧбӧм вылӧ рӧскод;
торъя йӧзлы призъясӧн, сувениръясӧн, козинъясӧн сьӧм мынтӧм вылӧ рӧскод.»;
о) содтыны татшӧм сюрӧса 371 пункт:
«371. Сэк, кор абу коммерческӧй организациясӧ выль ног котыртӧны ӧтувтӧмӧн, ӧтлаӧдӧмӧн либӧ вежӧмӧн, Артмӧдчӧмӧ пыртӧны вежсьӧмъяс кӧсйысьӧм серти мортӧс вежан юкӧнын Артмӧдчӧм дорӧ содтӧд артмӧдчӧм кырымалӧмӧн Артмӧдчӧмын инӧд босьтысьӧн лоысь юридическӧй кывкутысьӧс индӧмӧн.
Сэк, кор абу коммерческӧй организациясӧ выль ног котыртӧны юкӧмӧн, торйӧдӧмӧн, а сідзжӧ сэк, кор бырӧдӧны абу коммерческӧй организациясӧ, Артмӧдчӧмсӧ дугӧдӧны Артмӧдчӧмсӧ ӧти боксянь дугӧдӧм йылысь уведомление да Артмӧдчӧм серти кӧсйысьӧмъяс олӧмӧ пӧртӧм йылысь акт лӧсьӧдӧмӧн, кӧні индасны абу коммерческӧй организацияӧн збыльмӧдтӧм кӧсйысьӧмъяс йылысь юӧрсӧ, кутшӧмъясӧс сьӧмӧн могмӧдан ӧшмӧсӧн лоӧ грант, да грантлысь видзтӧм коляссӧ Коми Республикаса республиканскӧй сьӧмкудйӧ бергӧдӧм йылысь юӧрсӧ.
Артмӧдчӧмсӧ ӧтиладорсянь дугӧдӧм йылысь уполномочитӧм органлӧн помшуӧмыс вынсялӧ да Артмӧдчӧмсӧ лыддьӧны дугӧдӧмаӧн сэк, кор уполномочитӧм орган колана ногӧн юӧртӧма абу коммерческӧй организацияӧ Артмӧдчӧмсӧ ӧтиладорсянь дугӧдӧм йылысь.»;
п) 42 пунктӧ содтыны татшӧм сюрӧса мӧд абзац:
«Уполномочитӧм орган, а сідзжӧ сьӧм овмӧс бӧрся канмусянь контроль нуӧдысь мукӧд орган нуӧдӧны прӧверка сы серти, кыдзи абу коммерческӧй организация кутчысьӧ грантъяс сетан условиеясӧ да пӧрадокӧ, сы лыдын Россия Федерацияса сьӧмкуд кодекслӧн 268.1 да 269.2 статьяяс серти грант сетан бӧртасъясӧдз воӧдчан юкӧнын.»;
р) Гражданскӧй йӧзкотыр сӧвмӧдӧм вылӧ Коми Республикаса Юралысьлысь грантъяс сетан конкурсын участвуйтӧм вылӧ заявкаяс донъялан методикаын (Положение дорӧ содтӧд):
1 №-а содтӧдлӧн 9 позицияса 3 графаын «1» лыдпас вежны «0,5» лыдпасӧн.
